
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса йöзлысь дзоньвидзалун видзан министерстволы гражданалысь дзоньвидзалун видзöмын торъя уджмогъяс сетöм йылысь да Коми Республикаса Правительстволысь öткымын шуöм вынтöмöн лыддьöм йылысь

Коми Республикаса Правительство шуис:
1. Сетны Коми Республикаса йöзлысь дзоньвидзалун видзан министерстволы гражданалысь дзоньвидзалун видзöмын торъя уджмогъяс 1 №-а содтöд серти.

2. Лыддьыны вынтöмöн Коми Республикаса Правительстволысь öткымын шуöм 2 №-а содтöд серти.

3. Тайö шуöмыс вынсялö сiйöс примитан лунсянь.

Коми Республикаса Юралысь                                                           В.Торлопов

Сыктывкар

2009 вося сентябр 17 лун

265 №

Коми Республикаса Правительстволöн
2009 во сентябр 17 лунся 265 №-а шуöм дорö

1 №-а СОДТÖД
Коми Республикаса йöзлысь дзоньвидзалун видзан министерстволы гражданалысь дзоньвидзалун видзöмын сетöм торъя уджмогъяслöн 

ЛЫДДЬÖГ
Коми Республикаса йöзлысь дзоньвидзалун видзан министерстволы гражданалысь дзоньвидзалун видзöмын сетöм торъя уджмогъяс:

1) координируйтö гражданалысь дзоньвидзалун видзан юкöнын Коми Республикаса олöмö пöртысь власьт орагнъяслысь,  йöзлысь дзоньвидзалун видзан государственнöй, муниципальнöй да частнöй субъектъяслысь удж, мукöд овмöсса субъектлысь удж; видзöдö семьялысь дзоньвидзалун (видзö мамлун, батьлун да челядьлун);

2) урчитö медико-экономическöй стандартъяс медицина отсöглöн федеральнöй стандартъяс серти;

3) примитö йöзлы медицина отсöг сетан качество кыпöдан мераяс;

4) дасьтö да збыльмöдö Коми Республика мутасын Россия Федерацияса гражданалы дон босьттöг медицина отсöг сетан государственнöй гарантияяслысь мутасса уджтас, кытчö пыртöма медицинскöя быть страхуйтан уджтас; участвуйтö Коми Республика мутасын федеральнöй уджтасъяс збыльмöдöмын, гражданалысь дзоньвидзалун видзан юкöнын дыр кадся республиканскöй торъя мога уджтасъяс дасьтöмын да збыльмöдöмын;

5) сетö лицензия татшöм удж сикаслы:

а)  йöзлысь дзоньвидзалун видзан муниципальнöй да частнöй  организацияяслысь медицина удж (высокотехнологичнöй медицина отсöг кындзи);

б) фармацевтическöй удж (лекарство средствоясöн чукöрöн вузасян организацияяслöн да йöзлысь дзоньвидзалун видзан федеральнöй организацияясса апеткаяслöн удж кындзи);

в) наркотиклöн да психотропнöй веществояслöн бергалöмкöд йитчöм удж (лекарство средствоясöн чукöрöн вузасян организацияяслöн да йöзлысь дзоньвидзалун видзан федеральнöй организацияясса апеткаяслöн удж кындзи);

6) котыртö Коми Республикаса законодательствоöн урчитöм торъя категорияа гражданалы медицина отсöг сетöм;
7) котыртö кожно-венерологическöй, туберкулёзысь бурдöдан, наркология, онкология диспансеръясын да мукöд торъя медицина учреждениеясын торъя медицина отсöг сетöм (федеральнöй торъя медицина учреждениеяс кындзи, кутшöмъясöс вынсьöдö Россия Федерацияса Правительство);
8) котыртö торъя (саниторно-авиационнöй) регыдъя медицина отсöг сетöм;

9) могмöдö Коми Республикаса йöзлысь дзоньвидзалун видзан государственнöй учреждениеясöс (водзö – государственнöй учреждениеяс) лекарствоöн да мукöд средствоöн, медицина изделиеясöн, иммунобиологическöй препаратъясöн да дезинфекция средствоясöн; лöсьöдö медицина эмбурлысь, лекарство да дезинфекция средствояслысь, иммунобиологическöй препаратъяслысь да техническöй средствояслысь запас виччысьтöм лоöмтор öлöдöм да бырöдöм могысь;

10) котыртö донорскöй вир да сылöн компонентъяс босьтöм, переработайтöм, видзöм да безопасносьтöн могмöдöм, могмöдö дон босьттöг йöзлысь дзоньвидзалун видзан государственнöй учреждениеяс да муниципальнöй учреждениеяс  донорскöй вирöн да сылöн компонентъясöн, а сiдзжö могмöдö дон босьтöмöн йöзлысь дзоньвидзалун видзан мукöд организацияöс донорскöй вирöн да сылöн компонентъясöн; котыртö вир да сылысь компонентъяс сетöм сöвмöдöм да паськöдöм кузя удж;

11) котыртö уджтöмалысьяслысь медицинскöя быть страхуйтöм;

12) збыльмöдö мераяс, кутшöмъяс серти виччысьтöм лоöмторъяс дырйи видзöны йöзлысь олöм да налысь дзоньвидзалун,  юöртöны йöзöс виччысьтöм лоöмтор зонаын серпас йылысь да примитöм мераяс йылысь;

13) юöртö ас кадö Коми Республикаса йöзöс инфекция висьöмъяс да уна йöза абу инфекция висьöмъяс (отравитчöмъяс) йылысь либö вермыны лоöм йылысь, гöгöртас да нуöдан санитарно-эпидемиялы паныд (öлöдан) мероприятиеяс йылысь;

14) збыльмöдö йöзöс гигиена кутчысьöмö туйдöдан да велöдан, дзоньвидза оласног йöзöдан мераяс;
15) коставтöг юöртö йöзöс, сы лыдын йöзöс юöртан средствояс пыр, социальнöй тöдчанлуна висьöмъяслöн да гöгöртаслы лёк вайысь висьöмъяслöн паськалöм йылысь.

Коми Республикаса Правительстволöн

2009 во сентябр 17 лунся 265 №-а шуöм дорö

2 №-а СОДТÖД
Коми Республикаса Правительстволысь 
öткымын вынтöм шуöмлöн

ЛЫДДЬÖГ

1. «Коми Республикаса йöзлысь дзоньвидзалун видзан министерство йылысь» Коми Республикаса Правительстволöн 2006 во апрель 25 лунся 79 №-а шуöм.
2. «Коми Республикаса йöзлысь дзоньвидзалун видзан министерство йылысь» Коми Республикаса Правительстволöн 2006 во апрель 25 лунся 79 №-а шуöмö вежсьöмъяс пыртöм йылысь» Коми Республикаса Правительстволöн 2006 во октябр 27 лунся 269 №-а шуöм.

3. «Коми Республикаса йöзлысь дзоньвидзалун видзан министерство йылысь» Коми Республикаса Правительстволöн 2006 во апрель 25 лунся 79 №-а шуöмö вежсьöм пыртöм йылысь» Коми Республикаса Правительстволöн 2007 во январ 10 лунся 1 №-а шуöм.

4. «Коми Республикаса йöзлысь дзоньвидзалун видзан министерство йылысь» Коми Республикаса Правительстволöн 2006 во апрель 25 лунся 79 №-а шуöмö вежсьöмъяс пыртöм йылысь» Коми Республикаса Правительстволöн 2008 во февраль 29 лунся 41 №-а шуöм.

5. «Коми Республикаса йöзлысь дзоньвидзалун видзан министерство йылысь» Коми Республикаса Правительстволöн 2006 во апрель 25 лунся 79 №-а шуöмö вежсьöмъяс пыртöм йылысь» Коми Республикаса Правительстволöн 2009 во апрель 30 лунся 106 №-а шуöм.

Вудж. Коснырева Е.Г., 5046 пас.

